
“Wisq nies għadhom qegħdin imutu fil-Mediterran. Implimentajna azzjonijiet 
biex din is-sitwazzjoni tiġi indirizzata iżda jenħtieġ li nagħmlu aktar. L-ewwel u 
qabel kollox, huwa meħtieġ li jkun hemm l-istabbiltà fil-Libja u fir-reġjun kollu 
kemm hu. Filwaqt li nkomplu
nagħtu l-appoġġ tagħna għal dan il-proċess, nistgħu mmexxu b’azzjonijiet li 
jgħinuna nagħmlu d-differenza, li nsalvaw il-ħajjiet u nkissru l-mod ta’ kif joperaw 
il-kuntrabandisti u t-traffikanti - li se jkollu impatt ukoll fuq il-flussi lejn l-Ewropa.”

Il-President Jean-Claude Juncker, il-25 ta’ Jannar 2017

Id-Dikjarazzjoni ta’ Ruma: 

“Inwiegħdu li naħdmu lejn Unjoni fejn iċ-ċittadini kollha jħossuhom sikuri u jistgħu jiċċaqilqu liberament, fejn  
il-fruntieri esterni tagħna huma siguri, li għandha politika effiċjenti, responsabbli u sostenibbli dwar il-migrazzjoni, 
u li tirrispetta n-normi internazzjonali.”

Matul l-istorja, in-niesdejjem emigraw minn post għal ieħor. In-nies jippruvaw jilħqu x-xtut Ewropej u jagħmlu dan 
għal raġunijiet differenti u permezz ta’ mezzi differenti. Huma jfittxu modi legali, iżda huma jirriskjaw ħajjithom 
ukoll, biex jaħarbu minn oppressjoni politika, gwerer u faqar, kif ukoll biex isibu r-riunifikazzjoni tal-familja, 
l-intraprenditorija, l-għarfien u l-edukazzjoni. Il-migrazzjoni ta’ kull persuna tirrakkonta l-istorja proprja tagħha. 
Matul dawn l-aħħar 20 sena, l-Unjoni Ewropea implimentat xi wħud mill-ogħla standards komuni ta’ ażil fid-dinja. 
U f’dawn l-aħħar sentejn, il-politika Ewropea dwar il-migrazzjoni avvanzat b’passi ta’ ġgant bl-Aġenda Ewropea 
dwar il-Migrazzjoni proposta mill-Kummissjoni ta’ Juncker f’Mejju tal-2015. B’mod progressiv, qiegħed jinħoloq 
approċċ aktar unit biex tkun trattata l-migrazzjoni. Iżda għad fadal xi jsir sabiex tinstab triq koerenti u komprensiva 
biex jinkisbu l-vantaġġi li toffri l-migrazzjoni għat-tul, kif ukoll biex jiġu indirzzati l-isfidi li toffri.

Fl-2015, l-206 u l-2017, il-ħidmiet tal-
UE għenu sabiex: 

Jiġu salvati aktar minn 520,000 
ħajja
Jinqabdu aktar minn 2,100 per-
suna ssusspettati li huma traffi-
kanti u kuntrabandisti

Jitneħħew mill-użu 387 bastiment

L-20 ta' Marzu 2016
Id-Dikjarazzjoni bejn l-UE u t-Turkija
Il-medja ta’ kuljum issa hija 
ta’ anqas minn 47

TNAQQIS TA’ 97 %

L-IMMANIĠĠAR TAL-MIGRAZZJONI

IT-TRIQ MINN RUMA



L-atturi kollha jeħtieġ li jaħdmu flimkien biex il-politika Ewropea komuni dwar il-migrazzjoni ssir realtà. L-Aġenda 
Ewropea dwar il-Migrazzjoni ppreżentata mill-Kummissjoni f’Mejju 2015 fissret il-ħtieġa għal approċċ komprensiv 
għall-ġestjoni tal-migrazzjoni. Minn dakinhar lil hawn, iddaħħlu għadd ta’ miżuri sabiex tiġi indirizzata l-isfida 
immedjata tal-kriżi tar-refuġjati u l-Kummissjoni poġġiet il-pedamenti importanti kollha meħtieġa biex ikun 
hemm approċċ Ewropew sabiex ikun hemm garanzija ta’ fruntieri sodi, proċeduri ġusti u sistema sostenibbli 
biex il-problemi jiġu antiċipati. Intlaħaq qbil fi żmien rekord dwar Gwardja Ewropea tal-Fruntiera u tal-Kosta u 
din tnediet f’Diċembru 2016. Issa għad hemm bżonn ta’ investiment konġunt u ta’ impenn biex jiġi żgurat li din 
issir għal kollox operattiva kemm jista’ jkun malajr, bħala espressjoni prattika tal-impenn mill-Istati Membri li 
jaqsmu r-responsabbiltà u juri s-solidarjetà. Dak li issa hemm bżonn ukoll hija l-adozzjoni malajr tal-proposti  
tal-Kummiwssjoni dwar ir-riforma tas-sistema Ewropea Komuni tal-Asil u l-implimentazzjoni sħiħa tad-deċiżjonijiet 
kollettivi li diġà ttieħdu.

Il-White Paper dwar il-Ġejjieni tal-Ewropa tagħraf li jkun xi jkun ix-xenarju li l-Unjoni tiddeċiedi li ssegwi,  
il-migrazzjoni u l-politika dwar il-fruntieri jkunu suġġetti kruċjali. Taħt erba’ mill-ħames xenarji, huwa probabbli li 
jkun hemm kooperazzjoni u koordinazzjoni fil-ġestjoni tal-fruntieri esterni, il-politiki dwar l-ażil u l-affarijiet li jolqtu 
l-ħidma kontra t-terroriżmu. Il-kwistjoni ċentrali għall-Ewropa hija jekk din il-kooperazzjoni tkunx sistematika u 
effettiva, jew inkella le.

Il-Kummissjoni għandha tippreżenta inizjattivi ffukati fuq il-protezzjoni tat-tfal migranti

L-Istati Membri jistabbilixxu programmi operattivi ta’ ritorn volontarju assistit. L-Istati Membri 
jaslu għal qbil ġenerali dwar il-politika ta’ ażil tal-UE.

Reviżjoni tal-kontrolli temporanji interni fil-fruntieri ta’ Schengen

IT-TRIQ ’IL QUDDIEM

Il-kriżi tar-refuġjati, meta 1.2 miljun persuna waslu l-Ewropa fl-2015, hija ta’ skala bla preċedent mindu ntemmet 
it-Tieni Gwerra Dinjija. Dan wassal għal dibattitu jaħraq dwar is-solidarjetà u r-responsabbiltà bejn l-Istati Membri 
u xpruna kwistjonijiet ġodda dwar il-futur tal-ġestjoni tal-fruntieri u l-moviment liberu fl-Ewropa. Għall-1.7 miljun 
Ewropew li jivvjaġġaw lejn Stat Membru ieħor kuljum, u għall-mijiet ta’ miljuni li jivvjaġġaw madwar l-Ewropa 
għal raġunijiet ta’ familja, turiżmu jew negozju kull sena, il-fruntieri jappartjenu għall-passat. Intant, għall-ewwel 
darba minn mindu ġġarrfu l-ħitan ġenerazzjoni ilu, il-kriżijiet ta’ dan l-aħħar wasslu biex reġgħu ddaħħlu kontrolli 
temporanji f’ċerti fruntieri fl-Ewropa.

Issa għalhekk wasal iż-żmien li nagħtu ħarsa lejn kif l-Ewropa tista’ twettaq “politika tal-migrazzjoni responsabbli 
u sostenibbli” għat-tul, skont l-appell tal-mexxejja fid-Dikjarazzjoni ta’ Ruma tal-25 ta’ Marzu 2017.

